KOJE SU VRSTE SANKCIJA U SLUČAJU KRŠENJA KODEKSA PONAŠANJA?
Za ne poštivanje ovog Kodeksa, Etički odbor primjenjivat će i izricati sljedeće mjere:

· Ukor (predsjedavajući Općinskog vijeća na sjednici javno prezentuje ovu sankciju)

· Javni ukor (ova sankcija se prezentuje putem oglasne table, RTV Lukavac, u „Službenom glasniku općine Lukavac“ i na web stranici općine Lukavac www.lukavac.ba.

KO MOŽE DA PODNESE PRIJAVU POVREDE KODEKSA PONAŠANJA?

Svi građani imaju pravo i mogućnost podnijeti prijave za sve oblike kršenja pravila ovog Kodeksa. 

KOJA JE PROCEDURA AKO SE ŽELI PODNIJETI PRIJAVA ZBOG KRŠENJA KODEKSA I NJEGOVIH PRINCIPA?

Potpisane prijave se podnose u pismenoj formi putem pisarnice Etičkom odboru ili putem službenog e-maila: sluzba.ov.lukavac@hotmail.com.

Prijava treba da sadrži detaljan opis kršenja Kodeksa. Uz prijavu podnosilac može priložiti pisane dokaze ili audio-video zapise na kojima zasniva prijavu. Identitet podnosioca prijave ostaje poznat samo članovima Etičkog odbora do okončanja postupka. Nakon provedenog postupka Odbor odlučuje o objavljivanju identiteta podnosioca prijave.
Ako Etički odbor ocijeni da nije bilo povrede ovog Kodeksa o tome će obavijestiti podnosioca prijave.

Ako odbor ocijeni da je od strane izabranog zvaničnika učinjena povreda neke od odredaba ovog Kodeksa, Etički odbor će dati svoje mišljenje, predložiti mjeru i o tome obavijestiti Općinsko vijeće. Općinsko vijeće usvaja i izriče mjeru.
ŠTA JE POTREBNO ZA EFIKASNOST KODEKSA PONAŠANJA?

AKTIVNO CIVILNO DRUŠTVO!

Članovi Etičkog odbora:
1. Omerdić Esma, predsjednik



2. Bektić Jasmina, član




3. Moranjkić Vesna, član



4. Salkić Dženana, član




5. Sinanović Erna, član




6. 
Osmanović Sanel, član



7. Alić Sandra, član

ETIČKI 

KODEKS
Lukavac,  mart 2021.godine
ŠTA JE KODEKS PONAŠANJA?

· Kodeks ponašanja je dokument koji ustanovljava principe ponašanja izabranih zvaničnika, odnosno definiše etičke standarde u njihovom javnom djelovanju;

· Pisani dokument koji sadrži pravila ponašanja izabranih zvaničnika;

· Pisana izjava o poželjnim standardima obavljanja dužnosti i obaveza izabranih zvaničnika;

· Javna deklaracija principa ponašanja koje građani mogu očekivati od svojih izabranih zvaničnika;

· Pomoć izabranim zvaničnicima u rješavanju njihovih etičkih dilema.

ŠTA PROMOVIŠE KODEKS PONAŠANJA?

· Visoke i dosljedne standarde ponašanja;

· Timski rad i kolegijalnost;

· Kvalitetno obavljanje preuzetih dužnosti;

· Rješavanje problema na otvoren i pošten način;

· Pravednost, uvažavanje, odgovornost;

· Povećanje povjerenja javnosti prema angažmanu izabranih zvaničnika.

ŠTA KODEKS TREBA DA SPRIJEČI?

· Mito i korupciju – primanje ili davanje neke naknade, obećavanje nagrade ili bilo kakve druge koristi ili ponašanje na bilo koji drugi način, a što bi se moglo okarakterisati kao podmićivanje po važećem zakonodavstvu;

· Iskušenja – pronalaženje rupa u zakonu;

· Obmanjivanje – varanje u svrhu postizanja vlastitih ciljeva;

· Manipulaciju;

· Samopromociju – korištenje zajedničkih resursa za vlastite potrebe;

· Neprimjereno reagovanje.

ŠTA JE SVRHA I CILJ USVAJANJA KODEKSA?

Izabrani zvaničnici žele da ovim dokumentom promovišu etičke standarde svog ponašanja i da obavijeste javnost o tome kakvo ponašanje mogu da očekuju od svojih izabranih predstavnika. Sve to je potrebno radi što boljeg i efikasnijeg rada Općinskog vijeća Lukavac i općinskog Načelnika, a s ciljem izgradnje povjerenja javnosti u izabrane zvaničnike.

NA KOGA SE ODNOSI KODEKS?

Kodeks ponašanja se iskuljučivo odnosi na vijećnike Općinskog vijeća Lukavac i općinskog Načelnika, članove stalnih i povremenih radnih tijela i članove Upravnih i Nadzornih odbora koje imenuje Općinsko vijeće i općinski Načelnik.

KOJI SU PRNCIPI PONAŠANJA KOJIH SE IZABRANI ZVANIČNICI TREBAJU PRIDRŽAVATI U SVOM RADU?

· Prioritet zakona i općeg interesa;

· Integritet u radu;

· Nesebičnost;

· Zabrana mita i korpcije;

· Otvorenost i odnosi sa medijima;

· Odgovornost;

· Izbjegavanje sukoba interesa;

· Adekvatno upravljanje resursima;

· Obaveza profesionalnog usavršavanja.
Izabrani zvaničnici prilikom preuzimanja dužnosti potpisuju posebnu Izjavu o prihvatanju i obavezi poštivanja Kodeksa!

KO PRATI PRIMJENU KODEKSA?

Primjenu Kodeksa prati Etički odbor koji postoji kao stalno radno tijelo Općinskog vijeća Lukavac. 

Etički odbor ima obavezu, ne samo da promoviše Kodeks ponašanja u radu Općinskog vijeća, općinskog Načelnika i među građanima, nego i da postupa po pojedinačnim prijavama za utvrđivanje postojanja povrede Kodeksa i provodi odgovarajući postupak.

Ukoliko Etički odbor zaključi da je bilo kršenja Kodeksa, podnosi informaciju i predlaže mjeru, te informiše Općinsko vijeće i javnost.

Etički odbor sastoji se od 7 (sedam) članova.

